
JAVNI RED I MIR

Na području Zeničko-dobojskog kantona javni red i mir je narušen u dvadeset i pet slučajeva. U navedenim slučajevima intervenisali su

policijski službenici i protiv počinilaca prekršaja preduzeli zakonom predviđene mjere i radnje.

KRIMINALITET

Zenica

Dana 18.06.2026. godine, u 14,00 sati, u dežurnu službu Policijske stanice Centar se obratilo lice D.S., iz Zenice i prijavilo da je u ulici

Potok, od strane nepoznatog lica izvršena teška krađa u kuću, vlasništvo istog kojom prilikom je otuđen određen iznos novca, nekoliko

ručnih satova, nakit i lični dokumenti. Izvršen je uviđaj od strane službenika Policijske uprave I koji nastavljaju aktivnosti na

rasvjetljavanju i dokumentovanju krivičnog djela "Teška krađa".

Dana 18.06.2026. godine, u 14,30 sati, u ulici Zmaja od Bosne, od strane službenika Policijske stanice Centar zaustavljeno je i

kontrolisano putničko motorno vozilo marke "BMW", kojim je upravljalo lice G.B., rođeno 1993. godine, iz Viteza. Prilikom kontrole

navedeno lice je dalo na uvid vozačku dozvolu za koje je postojala sumnja da je krivotvorena. Zbog sumnje da je izvršilo krivično djelo

"Krivotvorenje isprave", sporni dokument je oduzet, a o svemu je upoznat dežurni kantonalni tužilac po čijim uputama službenici

Policijske uprave I nastavljaju na dokumentovanju navedenog krivičnog djela.

Dana 18.06.2026. godine, u 21,50 sati, u ulici Ivana Gundulića, od strane službenika Policijske stanice Crkvice izvršenim pregledom lica

G.A., rođenog 1976. godine, iz Zenice pronađena je materija koja svojim izgledom asocira na opojnu drogu. Zbog postojanja osnova

sumnje da je izvršilo krivično djelo "Posjedovanje i omogućavanje uživanja opojnih droga" lice G.A. je lišeno slobode i zadržano u

prostorijama za zadržavanje, te je nad istim zavedena kriminalistička obrada.

Visoko

Dana 18.06.2026. godine, u 12,00 sati, u mjestu Arnautovići, od strane službenika Policijske stanice Visoko izvršenom kontrolom

putničkog motornog vozila marke "VW", kojim je upravljalo lice S.F. rođeno 1995. godine, iz Sarajeva prilikom pregleda navedenog lica

pronađena je materija koja svojim izgledom asocira na opojnu drogu. Zbog postojanja osnova sumnje da je izvršilo krivično djelo

"Posjedovanje i omogućavanje uživanja opojnih droga" lice S.F. je lišeno slobode i zadržano u prostorijama za zadržavanje, te je nad

istim zavedena kriminalistička obrada.

Kakanj

Dana 18.06.2026. godine, u 19,00 sati, u ulici Branilaca, od strane službenika Policijske stanice Kakanj izvršenim pregledom lica B.E.,

rođenog 1996. godine, iz Zenice pronađena je materija koja svojim izgledom asocira na opojnu drogu. Zbog postojanja osnova sumnje da

je izvršilo krivično djelo "Posjedovanje i omogućavanje uživanja opojnih droga" lice B.E. je lišeno slobode i zadržano u prostorijama za

zadržavanje, te je nad istim zavedena kriminalistička obrada.

Zavidovići

Dana 17.06.2026. godine u 22,30 sati, u ulici Mehmeda Spahe, od strane službenika Policijske stanice Zavidovići izvršenom kontrolom i

pregledom putničkog motornog vozila marke "Golf", kojim je upravljalo lice Z.S., rođeno 1980. godine, iz Zavidovića pronađeno je 29

komada pištoljske municije. Zbog postojanja osnova sumnje da je izvršilo krivično djelo "Nedozvoljeno držanje oružja ili eksplozivnih

materija" lice Z.S. je lišeno slobode i zadržano u prostorijama za zadržavanje, te je nad istim zavedena kriminalistička obrada.

Maglaj

Dana 18.06.2026. godine, u 16,00 sati, u ulici Sulejmena Omerovića Cara, od strane službenika Policijske stanice Maglaj izvršenim

pregledom lica H.E., rođenog 1996. godine, iz Maglaja pronađena je materija koja svojim izgledom asocira na opojnu drogu. Zbog

postojanja osnova sumnje da je izvršilo krivično djelo "Posjedovanje i omogućavanje uživanja opojnih droga" lice H.E. je lišeno slobode i

zadržano u prostorijama za zadržavanje, te je nad istim zavedena kriminalistička obrada.

Tešanj

Dana 18.06.2026. godine, u 22,00 sati, u mjestu Vukovo, od strane službenika Policijske stanice Tešanj izvršenom kontrolom putničkog

motornog vozila marke "Peugeot", kojim je upravljalo lice K.A., rođeno 1986. godine, iz Tešnja, prilikom pregleda navedenog lica

pronađena je materija koja svojim izgledom asocira na opojnu drogu, a uvidom u raspoložive evidencije je utvrđeno da navedeno lice

ima neplaćene novčane kazne u iznosu od 5.260,00 KM, te da upravlja vozilom za vrijeme trajanja zaštitne mjere zabrane upravljanja

motornim vozilom. Zbog postojanja osnova sumnje da je izvršilo krivično djelo "Posjedovanje i omogućavanje uživanja opojnih droga" lice

K.A. je lišeno slobode i zadržano u prostorijama za zadržavanje, te je nad istim zavedena kriminalistička obrada. Zbog počinjenih

prekršaja predmetno vozilo je privremeno oduzeto, a službenici Policijske stanice Tešanj nastavljaju na poduzimanju mjera i radnji iz

svoje nadležnosti.

Doboj Jug

Dana 18.06.2026. godine, u 15,45 sati, u ulici Kuršum, od strane lica S.I., rođenog 1951. godine, iz Doboj Juga izvršeno je krivično djelo

"Prevara" na način da je isti preuzeo naručeni paket od radnika brze pošte “X-EXPRES” d.o.o Banja Luka za koji nije izvršio uplatu, nakon

čega se udaljio sa preuzetim paketom u nepoznatom pravcu. Službenici Policijske stanice Doboj Jug nastavljaju aktivnosti na

dokumentovanju navedenog krivičnog djela.

BEZBJEDNOST SAOBRAĆAJA

Tešanj

Dana 18.06.202.godine, u 19,45 sati, u mjestu Kotlanice, dogodila se saobraćajna nezgoda u kojoj su učetvovali putničko motorno vozilo

marke "Audi", kojim je upravljala A.M., rođena 1998. godine, iz Tešnja i malodobni pješak, rođen 2020. godine, iz Tešnja koji je tom

prilikom zadobio teške tjelesne ozljede konstatovane u Službi hitne medicinske pomoći Tešanj. Izvršen je uviđaj od strane službenika

Policijske stanice Tešanj koji nastavljaju aktivnosti na dokumentovanju navedene saobraćajne nezgode.

Na području Kantona dogodilo se još pet saobraćajnih nezgoda, u kojima je jedno lice zadobilo lakše tjelesne ozljede, dok je na vozilima

pričinjena materijalna šteta.

